
Inangat ang panulat sa tatlo: sa natutulog hanggang
sa magising siya, sa paslit hanggang sa magbinata

siya, at sa baliw hanggang sa makapag-unawa
siya."}

Ayon kay `Alıȳ (malugod si Allāh sa kanya): {Ayon sa Propeta (basbasan siya ni Allāh at
pangalagaan) na nagsabi: "Inangat ang panulat sa tatlo: sa natutulog hanggang sa

magising siya, sa paslit hanggang sa magbinata siya, at sa baliw hanggang sa makapag-
unawa siya."}

[Tumpak] [Nagsalaysay nito sina Imām Abū Dāwud, Imām At-Tirmidhīy, at Imām An-Nasā'īy sa Al-Kubrā,
Imām Ibnu Mājah, at Imām Aḥmad]

Nagpabatid ang Propeta (basbasan siya ni Allāh at pangalagaan) na ang pag-aatang ng
tungkulin  ay  mananatili  sa  mga  anak  ni  Adan  maliban  sa  tatlong  ito:  ٍٍSa  munting  bata
hanggang sa lumaki siya at maging adulto. Sa baliw na nawalan ng isip hanggang sa bumalik
sa kanya ang isip niya. Sa natutulog hanggang sa magising siya. Kaya naman ang pag-
aatang ng tungkulin ay pinawi nga sa kanila at ang paggawa nila ng kasalanan ay hindi
itinatala laban sa kanila subalit itinatala ang kabutihan para sa munting paslit, hindi sa baliw
at natutulog dahil ang dalawang ito ay nasa larangan ng sinumang hindi natatanggapan ng
katumpakan ng pagsamba dahil sa paglaho ng pagkadama.

